
ВОВЕД 
Финансискиот пазар претставува организиран простор на кој се нуди и побарува финансиска сопственост искажана во пари, 
девизи и капитал и тоа во готовински или безготовински облик и на кој во зависност од понудата и побарувачката 
организирано се формира цената на тие средства. Основната улога на финансискиот пазар се состои во создавање и 
пружање на можности за оптимална алокација на паричните средства за оние физички и правни лица кои располагаат со 
слободни износи кои сакаат да ги инвестираат, на оние физички и правни лица чија добивка е недоволна за финансирање 
на тековните и развојните планови и програми од областа на производството, потрошувачката, прометот и услугите. На тој 
начин се врши пренос на паричните средства од суфицитарниот сектор на дефицитарниот сектор на организиран пазарен 
начин и според законски пазарни услови. 
Финансискиот пазар, како еден од основните сегменти на пазарното стопанство, станува многу важен фактор од кој зависи 
степенот на развој на вкупната национална економија. Приватизацијата на општествениот капитал допринесе за развој на 
финансискиот пазар во нашата земја и истовремено се зголеми обемот на тргување на истиот пазар. Од односите што 
настануваат со ангажирањето на капиталот произлегуваат неколку видови на хартии од вредност од долгорочен карактер, 
какви што се акциите, обврзниците, сертификатите, варанти и други. 
Овде, подетално ќе го анализираме финансирањето со приоритетни и обични акции и проблематиката поврзана со нив. 
1.ОБИЧНИ АКЦИИ 
Како еден од основните извори на сопствен капитал на компанијата се јавува издавањето и продажбата на обичните и 
приоритетни акции. Сопствениот капитал е основна големина во набавката на туѓ капитал, со цел остварување на 
оптимална структура на капиталот. Сопственоста на секоја фирма лежи во обичната акција, и токму затоа имателот на 
обична акција е оној кој директно го контролира работењето на компанијата. 

